
1 Tilgangur 
Evrópumiðstöð náms- og starfsráðgjafar hefur þann megintilgang að miðla evrópskri vídd í náms- og 

starfsráðgjöf og undirstrika mikilvægi hennar. Í þessu samhengi er náms- og starfsráðgjöf séð sem 

tæki til þess að auka möguleika fólks til að læra og vinna innan allra landa Evrópu og að fá metna 

reynslu sína og hæfni. Sambærilegar Evrópumiðstöðvarnar eru starfræktar í öllum ríkjum evrópska 

efnahagssvæðisins og mynda samstarfsnetið Euroguidance sem heldur úti upplýsingavef þar sem 

finna má t.d. yfirlit yfir náms- og starfsráðgjöf í flestum löndum Evrópu og rafrænt fréttabréf um 

nýjungar á sviði náms- og starfsráðgjafar. 

Sérstök áhersla er lögð á samskipti, samstarf, samnýtingu reynslu og þekkingar um menntun og 

þjálfun í Evrópu.  Tilgangur könnunarinnar er því að leita eftir skoðunum náms- og starfráðgjafa á 

upplýsingum og þjónustu frá Evrópumiðstöð náms- og starfsráðgjafar á Íslandi. Könnuninni er ætlað 

að varpa ljósi á þá þjónustu sem Evrópumiðstöðin á Íslandi veitir náms- og starfsráðgjöfum.  

1.1 Markmið 

Með hliðsjón af tilgangi könnunarinnar verður leitast við að svara eftirfarandi spurningum í 

könnuninni: 

1. Hvaða þjónustu hefur þú áhuga á að fá frá Evrópumiðstöð náms- og starfráðgjafar? 

2. Hefurðu þú kynnt þér upplýsingar um Evrópumiðstöð náms- og starfsráðgjafar? 

3. Hefurðu notað þér þjónustu Evrópumiðstöðvar náms- og starfsráðgjafar? 

4. Hvaða þjónustu Evrópumiðstöðvar náms- og starfsráðgjafar þú hefur nýtt þér? 

5. Hvaða þjónustu hefur þú áhuga á að fá frá Evrópumiðstöð náms- og starfráðgjafar? 

6. Hvert er mikilvægi þjónustuþátta hjá Evrópumiðstöð náms- og starfráðgjafar? 

7. Hver er frammistaðan hjá Evrópumiðstöð náms- og starfráðgjafar í samanburði við mikilvægi 

þjónustuþátta? 

8. Hver er heildaránægjan með þjónustuna hjá Evrópumiðstöð náms- og starfráðgjafar? 

2 Aðferð 
Í þessari könnun var notuð magnbundin aðferð til að safna gögnum um þjónustuþætti hjá 

Evrópumiðstöð náms- og starfráðgjafar. Sendur var spurningalisti í formi vefkönnunar á þýði náms- 

og starfráðgjafa á Íslandi sem eru rúmlega 300 einstaklingar, í maí, ágúst og september 2011. 

2.1 Mælitæki 

Spurningalistinn var hannaður sérstaklega sem mælitæki fyrir þessa könnun af höfundi skýrslunnar í 

samvinnu við verkefnastjóra hjá Rannsóknarþjónustu HÍ. Spurningalistann má finna í heild sinni í 

viðauka I. 

Í listanum er spurt um afstöðu náms- og starfsráðgjafa til núverandi þjónustu, frammistöðu og 

mikilvægis þjónustuþátta hjá Evrópumiðstöð náms- og starfsráðgjafar, um væntingar til þjónustu og 

um heildaránægju. Einnig er spurt um lýðfræðilega þætti s.s. kyn og aldur, starfsaldur, starf og 

menntun. 

2.2 Úrtak 

Í maí 2011 svöruðu eingöngu 26 einstaklingar könnuninni af heildarþýðinu.  Því var ákveðið að safna 

frekari gögnum í ágúst og september 2011 til þess að fá stærra úrtak.  Þá svöruðu eingöngu 9 til 

viðbótar og úrtakið var því 35 einstaklingar eða ríflega 10% af þýðinu. 

2.3 Úrvinnslu gagna 

Við úrvinnslu gagna voru notuð forritin Excel og SPSS og lýsandi tölfræði beitt.  Í ljósi þess hve fáir 

svöruðu könnuninni ber að taka niðurstöður með prósentuhlutfalli með fyrirvara og ekki má túlka 

niðurstöðurnar fyrir hóp náms- og starfsráðgjafa í heild sinni.  Niðurstöðurnar sem hér eru birtar eru 

fyrst og fremst lýsandi og geta gefið vísbendingar um ákveðna þætti þjónustunnar. 

2.4 Upplýsingar um þátttakendur 

Í töflu 2-1 má sjá upplýsingar um kyn og aldur, menntun, starfsaldur og starf hjá þeim 35 náms- og 

starfsráðgjöfum sem tóku þátt í könnuninni. 

 

Tafla 2-1 Upplýsingar um þátttakendur í könnun 

Spurning 

Fjöldi 
(n) af 35 

alls 

Hlutfall 
(%) 

Hvert er kyn þitt? 

Karl  5 14% 

Kona 30 86% 

Hver er aldur þinn? 

Yngri 31 árs 0 0% 

31-40 ára 6 17% 

41-50 ára 16 46% 

51 ára 13 37% 

Hver er menntun þín? 

Grunngráða í háskóla (BA, BSc) 12 34% 

Meistaragráða í háskóla (MA, MSc, MPA, MBA, MPM) 23 66% 

Doktorsgráða í háskóla (PhD) 0 0% 

Hve lengi hefur þú starfað við náms- og starfsráðgjöf? 

Skemur en 5 ár 9 26% 

5-10 ár 9 26% 

11-15 ár 13 37% 

Lengur en 15 ár 4 11% 

Hvar starfar þú við náms- og starfsráðgjöf?  

Í grunnskóla 13 37% 

Í framhaldsskóla 9 26% 

Í háskóla 4 11% 

Við stofnun eða í fyrirtæki 7 20% 

Annars staðar 2 6% 

2.5 Tíðni fyrirspurna um nám, starfsnám eða atvinnutækifæri erlendis 

Á myndum 2-1 og 2-2 má sjá hversu oft náms- og starfsráðgjafarnir sem svöruðu könnuninni fá 

fyrirspurnir um nám, starfsnám eða atvinnutækifæri erlendis. 

 

Mynd 2-1 Tíðni fyrirspurna um nám erlendis 

 

 

Mynd 2-2 Tíðni fyrirspurna um starfsnám eða atvinnutækifæri erlendis  

3 Niðurstöður 
Hér eru settar fram megin niðurstöður úr könnuninni í heild sinni á meðal náms- og starfsráðgjafa. Í 

júní 2011 var skilað fyrstu niðurstöðum.  Hér fara heildarniðurstöður með þeim gögnum sem 

söfnuðust í ágúst og september að viðbættum gögnum frá maí 2011.   

3.1 Hvar fréttir þú fyrst af Evrópumiðstöð náms- og starfsráðgjafar? 

Á mynd 3-1 má sjá hlutfall þess hvar náms- og starfsráðgjafarnir 35 sem svöruðu könnuninni fréttu 

fyrst af Evrópumiðstöð náms- og starfráðgjafar. Algengast er að þátttakendur hafi frétt að 

Evrópumiðstöðinni frá öðrum náms- og starfsráðgjöfum, eða hjá tæplega helmingi þeirra sem 

svöruðu, en tæplega fjórðungur frétti fyrst af Evrópumiðstöðinni í námi.  

 

Mynd 3-1 Hvar þátttakendur fréttu fyrst af Evrópumiðstöð náms- og starfsráðgjafar 

upplýsingar af vef og ferðastyrki vegna námskeiða og um þriðjungur hefur nýtt sér að sækja 

ráðstefnur og fundi hjá Evrópumiðstöðinni. 

 

Mynd 3-2 Þjónusta sem þátttakendur hafa nýtt sér frá Evrópumiðstöð náms- og starfsráðgjafar 

3.5 Hvaða þjónustu hefur þú áhuga á að fá frá Evrópumiðstöð náms- og 

starfráðgjafar? 

Á mynd 3-3 má sjá hlutfall þess hvaða þjónustu náms- og starfsráðgjafarnir 35 sem svöruðu 

könnuninni hafa áhuga á að nýta sér frá Evrópumiðstöð náms- og starfráðgjafar. Niðurstöðurnar gefa 

sýna að almennt er mikill áhugi á að nýta sér þjónustuna, en mestur áhugi er á að nýta sér ráðstefnur 

og fundi í boði Evrópumiðstöðvarinnar og fá ferðastyrk til að sækja námskeið.  

 

Mynd 3-3 Þjónusta sem þátttakendur hafa áhuga á að nýta sér frá Evrópumiðstöð náms- og starfsráðgjafar 

3.6 Hvert er mikilvægi þjónustuþátta hjá Evrópumiðstöð náms- og starfráðgjafar? 

Í töflu 3-1 má sjá mikilvægi þjónustuþátta að mati þátttakendanna 35.  Hlutfall svara þeirra má sjá í 

töflunni.  Mikilvægasta þjónustan að þeirra mati er að fá svör við spurningum (89%), hafa aðgang að 

starfsfólki (86%) og hafa upplýsingar um styrki aðgengilegar á heimasíðu (83%). 

 

Tafla 3-1 Mikilvægi þjónustuþátta hjá Evrópumiðstöð náms- og starfsráðgjafar 

Þjónustuþættir  hjá 

Evrópumiðstöð náms- og 

starfsráðgjafar 

Hversu mikilvægt finnst þér atriðið? (N=35) 

Mjög 

mikilvægt 

Mikilvægt Nokkuð 

mikilvægt 

Ekki 

mikilvægt 

Hlutlaus Á ekki 

við 

Starfsfólk er aðgengilegt 

 
66% 20% 3% - 8% 3% 

Starfsfólk veitir svör við 

spurningum mínum 69% 20% - - 8% 3% 

Starfsfólk veitir 

persónulega ráðgjöf 43% 31% - - 20% 6% 

Upplýsingar um styrki eru 

aðgengilegar á heimasíðu 66% 17% 3% - 11% 3% 

Heimasíðan er ganglegt 

hjálpartæki við dagleg 

störf 

31% 37% - 3% 26% 3% 

3.7 Hver er frammistaðan hjá Evrópumiðstöð náms- og starfráðgjafar í 

samanburði við mikilvægi þjónustuþátta? 

Á mynd 3-4 má sjá upplifun þátttakenda í könnuninni á frammistöðu Evrópumiðstöðvar náms- og 

starfráðgjafar í samanburði við mikilvægi þjónustuþátta.  Mikilvægi og frammistaða eru mæld á bilinu 

1 til 5 þar sem 5 er mjög mikilvægur þjónustuþáttur og 5 táknar einnig að þátttakendur eru  mjög 

sammála að þjónusta hafi verið uppfyllt fyrir þá.  Á myndinni sést að allir þættirnir eru mikilvægir og 

að þátttakendur upplifa að þjónustan sé uppfyllt fyrir þá að sama skapi.  Á myndinni sjást efri og 

neðri mörk fyrir aðgerðarbil til að bæta þjónustu.  Miðað við þau mörk má bæta frammistöðuna fyrir 

þjónustuþættina persónuleg ráðgjöf og að heimasíðan sé aðgengileg við dagleg störf. Þessir þættir 

eru að meðaltali lægir en 4 í frammistöðu sem þýðir að meðaltali eru þátttakendur nokkuð sammála 

eða hlutlausir um að þessi þjónusta sé uppfyllt. Þessir þættir eru að sama skapi ekki eins mikilvægir 

að mati þátttakenda eins og hinir þjónustuþættirnir. 

 

 

Mynd 3-4 Frammistaða á uppfyllingu þjónustuþátta í samanburði við mikilvægi 

3.8 Hver er heildaránægjan með þjónustuna hjá Evrópumiðstöð náms- og 

starfsráðgjafar? 

Í töflu 3-2 kemur fram að af þeim 35 sem tóku þátt í könnuninni voru 21 (60%) mjög ánægð/ir eða 

nokkuð ánægð/ir með þjónustuna hjá Evrópumiðstöð náms- og starfsráðgjafar, en 14 voru hlutlausir. 

Enginn þátttakandi var óánægður með þjónustuna. 

 

Tafla 3-2 Heildaránægja með þjónustu 

Á heildina litið hversu ánægð/ur ertu með þjónustuna hjá Evrópumiðstöð náms- og 

starfsráðgjafar? (N=35) 

Mjög ánægð/ur Nokkuð 

ánægð/ur 

Hlutlaus Nokkuð 

óánægð/ur 

Mjög óánægð/ur 

23% 37% 40% - - 

 

3.9 Annað varðandi þjónustu Evrópumiðstöðvar náms- og starfráðgjafar 

Í lok könnunar var spurt um hvort þátttakendur vildu koma einhverju á framfæri. Átta þátttakendur 
kusu að koma ábendingum á framfæri.   
 
Af svörum þeirra má ráða að þeir telji Evrópumiðstöð náms og starfsráðgjafar almennt frábæra 
stofnun. Fram kom að kynningarstarfið sé af hinu góða sem fleiri mættu taka sér til fyrirmyndar og að 
samskipti við starfsmann séu mjög góð. Ánægju var lýst með fyrirlestra og þá þjónustu og stuðning 
sem er í boði. Einnig kom fram að vefurinn er mjög góður og upplýsingaflæði þar til fyrirmyndar.  
 
Ábending kom fram um kynna hefði mátt betur breytinguna sem gerð var þegar að vefur 
Evrópumiðstöðvar féll undir Landsskrifstofuna. Einnig var bent á að vantaði aðgengilegri upplýsingar 
inn á vefinn um hvernig hægt er að ná í ákveðna starfsmenn innan stofnunarinnar. Bent var á að gera 
aðgengilegri upplýsingaveitu Evrópumiðstöðvarinnar á heimasíðu SAENS (Sérfræðisetur í ævilangri 
náms- og starfsráðgjöf) og efla þannig samstarf varðandi ráðgjöf. 

4 Umræður 
Þar sem að eins um 10% af þýði náms- og starfráðgjafa svöruðu könnuninni ber að taka niðurstöður 

með fyrirvara og ekki má túlka niðurstöðurnar fyrir hóp náms- og starfsráðgjafa á Íslandi í heild sinni.  

Niðurstöðurnar sem hér að framan eru því fyrst og fremst lýsandi fyrir þann hóp sem kaus að svara 

könnuninni en gefa þó mikilvægar vísbendingar um ákveðna þætti þjónustunnar. Þegar svo fáir svara 

könnun má velta fyrir sér hvers vegna og hver sá hópur er sem kýs að svara. Því má ekki álykta fyrir 

hóp náms- og starfráðgjafa í heild sinni út frá þessum niðurstöðum þar sem ekki er vitað hvernig þeir 

sem svöruðu endurspegla hópinn.  Hins vegar má líta svo á að niðurstöðurnar gefi gagnlegar 

vísbendingar um þjónustuna og þjónustuþörfina. Almenn ánægja kom fram í opinni spurningu um 

þjónustu og gagnsemi Evrópumiðstöðvarinnar. 

Mikill meirihluti þeirra sem svöruðu þekkja vel til Evrópumiðstöðvar náms- og starfsráðgjafa. Um 86% 

þátttakenda höfðu kynnt sér upplýsingar um Evrópumiðstöð náms- og starfsráðgjafar en 66% höfðu 

nýtt sér þjónustuna.  Þau sem svöruðu eru í heildina mjög eða nokkuð ánægð með þjónustuna en um 

40% eru hlutlaus varðandi þjónustuna.  Það hlutfall skýrist að nánast öllu leyti af þeim 34% sem hafa 

ekki nýtt sér þjónustuna og geta því ekki tekið afstöðu.  Því má álykta sem svo að engin er óánægður 

með þjónustuna af þeim sem svöruðu könnuninni og hafa reynslu af því að þiggja þjónustu. Það 

koma því fram sterkar vísbendingar um almenna ánægju með stofnunina. 

Þegar skoðaðir eru einstaka þjónustuþættir kemur í ljós að bæta má lítillega frammistöðu í þjónustu 

varðandi persónulega ráðgjöf og hversu aðgengileg heimasíðan er við dagleg störf. Sú þjónusta sem 

þátttakendur nýta sér minnst eru upplýsingar um nám erlendis og vinnumarkað í tengslum við 

starfsnám erlendis.  Því má e.t.v. líta svo á að bæta mætti fræðslu um þessa þætti þar sem almennur 

áhugi er mikill á öllum þeim þáttum sem þjónustunnar sem Evrópumiðstöðin veitir, sbr. mynd 3-3. 

Auka mætti því kynningar á námi og starfnámi erlendis.  Vísbendingar um það má finna á mynd 2-1 

og 2-2 en þar kemur fram að náms- og starfsráðgjafar fá í 20-29% tilfella mánaðarlega eða oftar 

fyrirspurn um nám, starfsnám eða atvinnutækifæri erlendis. Með frekari kynningu á þessum þáttum 

frá stofnuninni mætti efla og styðja við frumkvæði náms- og starfsráðgjafa við að kynna nýja 

möguleika erlendis fyrir nemendum og starfsstéttum. 

Í heildina litið má því álykta út frá hópi þátttakenda að starfsmenn Evrópumiðstöðvar séu almennt að 

veita afar góða þjónustu, þar sem ber að halda áfram á sömu braut og efla enn frekar 

einstaklingsmiðaða ráðgjöf og bæta upplýsingar um tækifæri í námi og starfsnámi erlendis.  

Viðauki 

Viðauki I ɀ Spurningalisti fyrir vefkönnun 

 

1. Hvar fréttir þú fyrst af Evrópumiðstöð náms- og starfsráðgjafar? 

 Í fréttum eða auglýsingum fjölmiðla 

 Á vefnum 

 Í kynningarbæklingum 

 Frá öðrum náms- og starfsráðgjöfum 

 Annars staðar, þá hvar:__________________________________ 

 

2. Hefurðu þú kynnt þér upplýsingar um Evrópumiðstöð náms- og starfsráðgjafar? 

 Já  

 Nei 

 Á ekki við 

 

3. Hefurðu notað þér þjónustu Evrópumiðstöðvar náms- og starfsráðgjafar? 

 Já  

 Nei 

 Á ekki við 

 

4. 9Ŧ ǎǾŀǊƛś ŜǊ αWłά Ǿƛś ǎǇǳǊƴƛƴƎǳ о ǾƛƴǎŀƳƭŜƎŀǎǘ ǎǾŀǊŀśǳ ƘǾŀś ŀŦ ŜŦǘƛǊŦŀǊŀƴŘƛ ǈƧƽƴǳǎǘǳ 

Evrópumiðstöðvar náms- og starfsráðgjafar þú hefur nýtt þér? 

 Upplýsingar á vef miðstöðvarinnar 

 Ráðstefnur og fundi í boði miðstöðvarinnar 

 Upplýsingar hjá verkefnisstjóra um nám erlendis 

 Upplýsingar um vinnumarkað og möguleika til starfsnáms erlendis 

 Ferðastyrk til að sækja námskeið (Academia) 

 Annað, þá hvað:__________________________________ 

Hér er spurt um nokkur atriði varðandi þjónustu Evrópumiðstöðvar náms- og starfsráðgjafar. Svara 

þarf tveimur spurningum fyrir hvert atriði. Annars vegar ertu beðin(n) um að segja til um afstöðu 

þína til einstaka þjónustuþátta eins og þú hefur upplifað þá og hins vegar ertu beðin(n) um að segja 

til um mikilvægi þeirra fyrir þig. 

 

 

 

 

 

 

 

 

 

Hversu sammála ertu að 
atriðið hafi verið uppfyllt 

fyrir þig? 

 Hversu mikilvægt 
finnst þér atriðið? 

5. Starfsfólk 
Evrópumið-
stöðvarinnar er 
aðgengilegt 

      
     

6. Starfsfólk 
Evrópumið-
stöðvarinnar veitir 
skýr svör við 
spurningum mínum 

           

7. Starfsfólk 
Evrópumið-
stöðvarinnar veitir 
persónuleg ráðgjöf 

           

8. Upplýsingar um 
styrki eru 
aðgengilegar á 
heimasíðu 
Evrópumið-
stöðvarinnar 

           

9. Heimasíða 
Evrópumið-
stöðvarinnar er 
gagnlegt hjálpartæki 
við dagleg störf 

10. Á heildina litið hversu ánægð/ ur ertu með þjónustuna hjá Evrópumiðstöð náms- og 

starfsráðgjafar? 

 Mjög ánægð/ur 

 Nokkuð ánægð/ur 

 Hlutlaus 

 Nokkuð óánægð/ur 

 Mjög óánægð/ur 

 

11. Hvað af eftirfarandi þjónustu hefur þú áhuga á að fá frá Evrópumiðstöð náms- og 

starfráðgjafar? 

 Upplýsingar á vef miðstöðvarinnar 

 Ráðstefnur og fundir í boði miðstöðvarinnar 

 Upplýsingar hjá verkefnisstjóra miðstöðvarinnar um nám erlendis 

 Upplýsingar um vinnumarkað og möguleika til starfsnáms erlendis 

 Leiðbeiningar og upplýsingar til að hvetja til umsókna um styrki hjá ESB 

 Ferðastyrk til að sækja námskeið (Academia) 

 Samráðsfundi á vegum miðstöðvarinnar með öðrum náms- og starfsráðgjöfum 

 Annað, þá hvað:__________________________________ 

 Ekkert af ofangreindu 

 

12. Hversu oft í starfi þínu færð þú fyrirspurnir um nám erlendis? 

 Daglega 

 Vikulega 

 Mánaðarlega 

 Nokkrum sinnum á ári 

 Aldrei 

 Á ekki við 

 

13. Hversu oft í starfi þínu færð þú fyrirspurnir um starfsnám eða atvinnutækifæri erlendis? 

 Daglega 

 Vikulega 

 Mánaðarlega 

 Nokkrum sinnum á ári 

 Aldrei 

 Á ekki við 

14. Hvar starfar þú við náms- og starfráðgjöf? 

 Í grunnskóla 

 Í framhaldsskóla 

 Í háskóla 

 Við stofnun eða í fyrirtæki 

 Annað?:___________________ 

 

15. Hve lengi hefur þú starfað við náms- og starfsráðgjöf? 

 Skemur en 5 ár 

 5-10 ár 

 11-15 ár 

 Lengur en 15 ár 

 

16. Hvert er kyn þitt? 

 Karl  

 Kona 

 

17. Hver er aldur þinn? 

 Yngri en 31 árs 

 31 - 40 ára 

 41 - 50 ára 

 51 árs eða eldri 

 

18. Hver er menntun þín? 

 Grunngráða í háskóla (BA, BSc) 

 Meistaragráða í háskóla (MA, MSc, MPA, MBA, MPM) 

 Doktorsgráða í háskóla (PhD) 

 

19. Er eitthvað sem þú vilt koma á framfæri varðandi þjónustu Evrópumiðstöð náms- og 

starfsráðgjafar? 

 

 

  


